Il bastiment arriva
Ti has legiu l’historia dil Hollandes sgulont ed era da differentas persunas che dian ch’els hagien viu siu bastiment. 
Co vesses ti reagiu, sche ti vesses viu quei bastiment?

Pensum:

· Fagei gruppas da quater. 

· Mintga gruppa ha da far in teateret da 5 tochen 10 minutas. 

· Ponderei tgei che vus vesses fatg, sche vus vesses viu vonzei il bastiment. 

· Nudei quei en fuorma da dialogs ni monologs. 

· Mirei che mintga scolar hagi da dir ina part duront il teateret. 

· Vus veis bia libertads per decider tgei che vus veseis sil bastiment. Pia astgeis vus buca veser negin, mobein sche vus leis era autras creatiras. Vus astgeis naturalmein era far sgnoccas per delectar vos conscolars cun vies teateret. 

Cu mintga gruppa ha fatg in pign teateret, saveis presentar el alla classa. Vos conscolars els bauns ein quels sil bastiment e vus saveis mussar sin els e presentar lur teater. Tgi da vus fa il teater il pli creativ?

Scriver ina legenda
Pensum 1:
· Mintgin da vus ponderescha tgei legenda ch’ei savess dar en vies vitg.
· Per far quei saveis igl emprem contemplar inagada vies vitg e rimnar cavazzins sur dils suandonts puncts:

· Dat ei el vitg baghetgs fetg specials (ina caplutta ni ina casa misteriusa etc.)?
· Sesanfla vies vitg sper in flum?
· Sesanfla vies vitg sper in cuolm?
· Enconuschas ti gia historias misteriusas da tiu vitg ni loghens misterius?
· Cu vus veis rimnau ils cavazzins, saveis eleger tgei legenda che vus leis scriver.
· Vus veis tuttas libertads per far ina legenda aschia che vus astgeis senz’auter era far ina legenda moderna (cun computers etc.).

· Fagei adatg che vossa legenda vegni buca pli liunga che ina pagina A4. 

Pensum 2:
Sche vus veis neginas ideas per far ina legenda, saveis era empruar da far ina cun ils suandonts cavazzins. Ils cavazzins ein fetg differents e vus saveis eleger tgeinins che corrispundan il meglier a vossa idea. Forsa saveis vus era schar inspirar dad in ni l’auter cavazzin per ina legenda plein tensiun.
Il Chines
 la tatta la casa pintga



La mascra da fier

il fravi


il crest

Il spital

il mazler


animals selvadis

Il velo

il tschaler



la dunna dil pot

La baselgia


il buob 


la scaffa misteriusa



Il santeri

in spért

nibels 

Malegiar il Hollandes sgulont
Co vesa quei capitani pomai ora? Co imagineschas ti el?
Pensum:

Fai differents sbozs cun rispli da tiu agen capitani e co ti s’imagineschas ch’el vesi ora.
Ils sbozs ston buca esser bellezia, els duein mo gidar tei da saver sedecider pli tard co tiu capitani ha da veser ora.
Cu mintgin da vus ha in’idea saveis far il suandont:
· Mintgin survegn dil scolast in grond plastic transparent. 

· Fagei gruppas da dus. In da vus ha il pensum da star en dies sin quei transparent e l’auter tila suenter las conturas cun in rispli. Aschia veis vus suenter las conturas da vies tgierp sin in grond plastic transparent. 

· Quei plastic ei silsuenter il tgierp da vies capitani. 

· Ussa saveis vus prender las differentas colurs e malegiar sin quei plastic vies capitani. Il meglier fageis quei sil plaz scola aschia che mintgin da vus ha avunda plaz per far siu maletg. 

· Per empruar ora differentas colurs ni aschuntar enzatgei a vies capitani empruei sco emprem ora ei sin vies sboz, pertgei vus veis mo in plastic a disposiziun. 
· Cu mintgin da vus ha malegiau siu capitani, saveis ir en luvratori e preparar gliestas per fermar vies maletg. 

· Mintga maletg survegn ussa ina gliesta sisum e giudem per stabilisar il maletg e per pli tard pender si il maletg. 

· Ussa saveis ir en casa da scola e mintgin da vus sa pender siu capitani en in auter liug. Vus saveis era pender els vid il plantschiu su aschia che vies capitani sa sgular. 

Las autras classas han segir era plascher e biars vegnan ad esser surstai buca mal da veser tons capitanis sgulonts cu els bandunan lur stanza. 
